
Контекст и значење на проблемот

Доволен пристап до безбедна храна и 
нутритивно соодветна храна е есен
цијално право на секој човек и основа 

за да се изгради свет без глад и сиромаштија. 
Бо лестите поврзани со небезбедна храна 
и вода за пиење предизвикуваат смрт за 2,2 
мили они луѓе годишно на глобално ниво, 
од кои поголем број се деца. Притоа овие 
болести не предизвикуваат само стомачни 
тегоби, туку некои од нив вршат трајно оште
тување на функцијата на црниот дроб и на 
бубре зите, невролошки оштетувања, канцер, 
предвремено раѓање или мртвородено дете, 
сепса, а некои завршуваат и со смрт. Хеми
ската контаминација на храната со пести
циди, метали, полихлорирани бифенили и 
поли циклични ароматични јаглеводороди 
може да предизвика незаразни заболувања, и 
тука пред сè се мисли на канцер, оште тување 
на репродуктивното здравје и ендо кри но лош
киот систем. 

Во изминатата декада беа евидентирани 

сериозни епидемии со загадена храна на различни континенти, а 
некои од нив имаа интернационален карактер и со тоа уште еднаш се 
потврди колку сериозен јавноздравствен проблем може да биде без
бед носта на храната. 

Табела бр. 1 – Стапка на морбидитет на 100.000 жители на цревни 
инфекции во Република Македонија за периодот 2009-2014 година

Болести поврзани со 
микробиолошки агенси 2009 2010 2011 2012 2013 2014

Ентероколитиси 616,2 586,2 716,9 625,6 582 512,3
Бактериски алиментарни 
инфекции и интоксикации 65,9 59,9 69,4 46,3 45,5 44

Салмонелози 7,8 9 13,7 11,9 12,7 9,9

Инфекции со Е.coli 0 0 0 4,9 3,9 7,8

Шигелоза 3 1,2 0,8 1,1 0,4 1,1

Листериоза 0 0 0 0 0 0,5

Кампилобактериоза 0 0 0 0,1 0,1 0,1

Од воспоставениот национален систем за пријавување и евиденција 
на заразните болести кај населението во Република Македонија, 
може да се види дека инфекциите предизвикани од микробиолошки 
контаминирана храна имаат променлив тренд, бактериските алимен
тарни инфекции и интоксикации имаат тренд на намалување, салмо
нелозата има тренд на пораст, но и цревните инфекциите предизвикани 
со E.coli бележат пораст, што се должи на неодамна воведената 
законска обврска за пријавување (Табела бр. 1). 

Во текот на 2014 година во Република Македонија за прв пат 
беше евидентирана епидемија на листериоза, предизвикана од 
контаминирана храна, која беше проследена со висока стапка на 
смртност (50%). Од друга страна, бруцелозата бележи тренд на 
опаѓање, од 14,1 во 2009 на 1,9 во 2014 година, што се должи 
на повеќегодишните интерсекторски напори за намалување на 
инциденцата на оваа зооноза. 

Болестите не го оптоваруваат само здравствениот систем, туку пре
ди звикуваат сериозни економски ефекти за индивидуата и семејството, 
нега тивни ефекти во земјоделскиот сектор, бизнисот, туризмот, 

целокупната економија и меѓународната трговија на една земја или 
регион. Затоа креаторите на политики на локално, национално и 
интернационално ниво имаат потреба од научно базирани, објективни 
проценки на опасностите од храната за да можат да информираат и 
да ги мобилизираат ресурсите за навремено преземање превентивни 
мерки.

Постојано се појавуваат нови закани за безбедноста на храната, 
затоа што се случуваат промени во производството на храна, дистри
буцијата и потрошувачката, интензивното земјоделство и глоба
лизацијата на трговијата со храна. Постојаните промени во навиките на 
исхрана – масовен кетеринг, брза храна, консумација надвор од домот 
и промените на животната средина проследени со појава на нови, 
опасни бактерии и отрови претставуваат предизвици за безбедноста 
на храната и имаат широко распространети последици врз здравјето. 
Еден извор на контаминација може да стане широко распространет, 
со глобални последици, со подолго времетраење и со зголемен број 
засегнати имунокомпромитирани лица и други ранливи групи. Анти
микробната резистенција на патогените, идентификацијата и про
цената на новооткриени патогени микроорганизми, и хемиски суп
станци во синџирот на храна, евалуацијата на импактот на новите 
тех нологии во производството на храна, вклучувајќи го и генетскиот 
инженеринг и нанотехнологиитр, се исто така нови предизвици за 
научно истражувачката работа. 

Политиката за безбедност на храната на Република Македонија 
има три главни цели:

1. Безбедност на храната и заштита на здравјето на луѓето; 
2. Заштита на потрошувачите и примена на стандардите на 

Европската унија. 
3. Интегриран пристап во контролата на безбедност на храната и 

храната за животните, со координација во рамките на системот 
врз принципот од „нива до трпеза”, и примена на ефикасна 
методологија за процена на ризик во целокупниот систем. 

Институционалната поставеност и распределбата на надлежностите 
сè уште ја држи оваа сложена активност дезинтегрирана. Тоа се гледа 
преку вклученоста на различни институции од различни сектори, 
како: Агенцијата за храна и ветеринарство, Управата за заштита на 
растенијата, Државниот инспекторат за земјоделство, лабораториите за 
тестирање на безбедност на храната во земјоделскиот, ветеринарниот 

и здравствениот сектор. Евидентираните инциденти со небезбедна 
храна во Република Македонија како што е појавата на резидуи на 
пестициди во земјоделски производи, појавата на епидемија на 
листериоза во 2014 година, присуството на афлатоксин М1 во млекото 
во Регионот укажува дека е потребно да се зголеми координацијата 
меѓу различните тела коишто учествуваат во контролата на сложениот 
синџир на храната. 

Податоците за здравствена безбедност на храната, базирани на 
лабораториски тестирања извршени во Институтот за јавно здравје 
и Центрите за јавно здравје покажуваат дека микробиолошката 
неисправ ност е водечка причина за небезбедна храна. Во 2014 година 
од 30.942 тестирани примероци од прехранбени производи, 1,7% биле 
микробиолошки небезбедни, а потоа следува неисправноста заради 
присуство на адитиви во 0,8% од тестираните примероци. Но треба да 
се напомене дека во оваа база на податоци не се опфатени тестирањата 
извршени во други лаборатории, надвор од здравствениот систем. 

За да се достигне висок степен на безбедноста на храната и за да 
се заштити здравјето на луѓето треба да се воспостават силни врски 
меѓу јавното здравје – здравствениот сектор и другите сектори –по-
себно земјоделскиот сектор и здравјето на животните. Притоа јавно-
здравствениот сектор треба да ја преземе клучната улога во градењето 
на заедница на различни партнери и заинтересирани страни, кои делат 
слични цели и одговорности. Во ова партнерство треба да биде вклучена 
науката и истражувачката работа, земјоделството, индустријата и 
регула торните тела. Притоа клучните партнери мора да имаат пристап 
до доверливи и најнови информации од алертите за известување за да 
можат да се преземат колективни мултисекторски активности.

Препораки за нови политики и имплементација

„Европската политика за здравје и благосостојба Здравје2020, 
повикува на ефикасна комуникација, размена на информации и 
заедничко дејствување, како во земјата, така и на меѓународно 
ниво, меѓу јавното здравство, ветеринарниот и земјоделскиот 
сектор. Ова ќе биде долг пат кон обезбедување на побезбедна 
храна во нашите чинии“.

д-р Сузана Јакаб, директор на Регионалната канцеларија на 
СЗО за Европа по повод Светскиот ден на здравјето, 2015год.

Европската рамковна политика Здравје 2020 се фокусира на ефек
тивни интегрирани стратегии и интервенции како одговор на нај го

лемите здравствени предизвици во Регионот и ги поддржува конти
нуира ните напори во борбата со заразните заболувања. Притоа посебен 
акцент се става на градењето капацитети за размена на информации и 
заед нички активности на следење и контрола на болестите од страна 
на јавноздравствените, ветеринарните, земјоделските и институциите 
над лежни за безбедност на храната, со цел подобра контрола на 
заразните болести кои се пренесуваат од животните на луѓето, вклу
чи телно и новите заразни заболувања, резистентните организми и 
инфекциите кои се пренесуваат преку храната. Безбедноста на хра
ната треба да биде интегрирана во сите политики и интервенции кои 
ја подобруваат исхраната и пристапот кон храна.

• Научно базирани одлукиза мерки низ целиот синџир на произ
водство на храна од нива до трпеза. Националните стандарди за 
безбедност на храна како и политичките одлуки треба да бидат 
базирани на транспарентни, објективни и независни проценки на 
ризиците од небезбедна храна. 

• Формирање и функционирање на Национален совет за безбед-
ност на храната и храната за животни кој треба да даде науч
на и стручна поддршка на политиките кои имаат директно или 
индиректно влијание врз безбедноста на храна и храна за жи
вотни, здравје и благосостојба на животни. Овој совет треба 
редовно да се состанува, да дава независни мислења и препораки, 
навре ме да препознае опасности во храната и постоење на ризик, 
и со тоа да ја зголеми довербата кај потрошувачите.

• Подготовка и усвојување на единствен документ – Стратегија за 
без бедност на храната и храната за животни која ќе овозможи 
инте гриран пристап и следење на храната од нива до трпеза 
или од фарма до чинија како што е мотото на светскиот ден на 
здравјето. Овој вид документ не е подготвен и усвоен досега во 
Република Македонија. 

• Вклучување на мерките и активностите за безбедност на 
хра ната и во другите политики. Досега делумно се вклучени 
мерки и активности за подобрување на безбедност на храната 
во акцискиот план за јавно здравје, во стратегијата и акцискиот 
план за здравје и животна средина, тоа се документи кои сеушет 
не се усвоени. Но треба да се вклучи безбедноста на храната и 
во политиките за трговија, земјоделство, економскиот развој, 
туризам, транспорт.

• Усвојување на Законот за фитофармацевтски производи и 
созда вање услови за негова ефективна и целосна имплементација. 

Примената на овој закон треба да овозможи одржлива употреба 
на фитофармацевстките производи со намалување на ризиците 
и влијанијата од нивната употреба врз здравјето на човекот, 
животните и животната средина. Со него се уредуваат правилата 
за авторизација на фитофармацевтските производи во трговска 
фор ма и за нивно пласирање на пазарот, нивната употреба, 
спроведувањето и прибирањето на статистичките податоци за 
ставените во промет и употребени фитофармацевтски производи, 
рези дуите кои ги оставаат овие производи во храната и храната 
за животни.

• Зајакнување на интерсекторската соработка и размена на 
информации преку формирање на единствената база на податоци 
за безбедноста на храната и болестите поврзани со небезбедна 
храна. Создавање на единствена база на податоци за безбедноста 
на храната и храната за животни, во која ќе се собираат сите 
податоци добиени со лабораториско тестирање на храната на 
национално ниво, а потоа од неа ќе се извлекуваат податоци за 
проценка на биолошки, хемиски или физички ризици од храната.

• Воспоставување на релација меѓу трендот на безбедноста на 
храната и трендот на заразните и незаразните болести преку 
зајакнување на јавноздравствените капацитети, односно преку 
јакнење на човечките и материјални ресурси. За извршувањето 
на оваа активност голема улога и значење има спроведувањето 
на Националната студија за навики за исхрана, прва од ваков тип 
во Македонија, која ја спроведува Институтот за јавно здравје, а 
се одвива со поддршка на Светската здравствена организација и 
на Министерството за здравство на РМ.

• Унапредување на системот за пријавување и евиденцијана 
заразните болести, особено незаразните болести кои се поврзани 
со небезбедна храна, повторно со јакнење на хуманите и матери
јалните ресурси. 

Извршнп резиме

Темата за светскиот ден на здравјето за 2015 година е посветена 
на безбедноста на храната, тема со големо значење за сите луѓе на 
планетава, за повеќе заинтересирани страни, вклучувајќи ги властите, 
граѓанското општество, приватниот сектор, како и меѓувладините 
агенции. Храната може да се контаминира во која било фаза од син
џирот на храната. За да се добие безбедна храна во сè посложениот 
син џир на храната неопходна е соработка меѓу здравствениот сектор, 
зем јоделството, производството на храна, транспортот на храна, 
угостителство, услужните дејности (Здравје 2020). Доволен пристап 
до безбедна храна и нутритивно соодветна храна е есенцијално право 
на секој човек. Болестите поврзани со небезбедна храна и вода за 
пиење предизвикуваат смрт за 2,2 милиони лица годишно на гло
бално ниво, од кои поголем број се деца. Во изминатата декада беа 
евидентирани сериозни епидемии со контаминирана храна на ра
злични континенти, а некои од нив имаа интернационален карактер и 
со тоа уште еднаш потврдија колку сериозен јавноздравствен проблем 
може да претставува безбедноста на храната. Притоа болестите не го 
оптоваруваат само здравствениот систем, туку предизвикуваат серио
зни економски ефекти за индивидуата и семејството, негативни ефекти 
во земјоделскиот сектор, бизнисот, туризмот, целокупната економија 
и меѓународната трговија на една земја или регион. Затоа креаторите 
на политики на локално, национално и интернационално ниво имаат 
потреба од научно базирани, објективни проценки на опасностите од 
небезбедна храна за да можат да информираат и да ги мобилизираат 
ресурсите за навремено преземање превентивни мерки и со тоа да го 
унапредат здравјето на луѓето.

